
   Мехел çитсен...

   Георгий Ирхи | Сăвă

   Сунман, пĕлмен сана тĕл пуласса...

Чĕре, ăнман чĕре, темле куçларĕ.

Пит ĕненмесĕр урăх курасса,

Çапах, çапах малашлаха шанса.

Пĕр кулянса та пĕр хавасланса

Вун-вун çынран пĕртен-пĕрне упрарĕ.



Анчах Джоконда евĕрех сăну

Тĕлĕкри пек хăш чух: халь-халь çĕтессĕн.

Вара сисмесĕр çуралать чĕнӳ

Иртин — иртни! Ан юлтăр куляну —

Çĕмĕрт сивви кăшт тĕкĕннĕ чуну

Чĕрĕлмеллех — мехел çитсессĕн!..

  